
Communicaziun a las medias dals 3 da november 2026 

Il b arometer  economic da la BCG  mussa  in 

svilup robust da  l ’economia grischuna  
 

L’economia grischuna sa sviluppa vinavant a moda robusta,  malgrà  in a sfradentada 

considerabla  da la conjunctura en Svizra . Quai mussa la pli nova ediziun dal barometer 

economic grischun , publitgada da la Banca Chantunala Grischuna (BCG). Entant ch’il svilup  da 

l’economia svizra è sa reduc ì durant  il terz quartal 2026 sin var 0.6%, è el creschì en  il Grischun 

per  radund 2.2% visavi il quartal da l’onn precedent. Uschia tutga  il Grischun er en il terz quartal 

2026  tar in dals  chantuns c un la pli gronda creschientscha economica . 

 

Ina pitga centrala dal svilup positiv è stà il turissem. Suenter il mars fitg flaivel è il dumber da 

pernottaziuns da l’avrigl fin il fanadur creschì cleramain visavi ils onns precedents respectivs. Il fanadur 

è la creschientscha stada spezialmain auta cun 12%. Era las pendicularas grischunas han gì ina legraivla 

stagiun da stad: Dal matg enfin la fin d’avust 2026 èn las emprimas entradas stadas cun 11% sur il nivel 

da l’onn precedent e 13% sur la media dals davos tschintg onns.   

 

Era l’economia interna è sa sviluppada a moda stabila. Ils pajaments cun carta sco impurtant indizi da 

consum han cuntanschì dapi l’avrigl 2026 – cun excepziun dal zercladur – pli autas valurs ch’il 2025. A 

quest resultat han contribuì tant la populaziun indigena sco er ils giasts da vacanzas, las possessuras ed 

ils possessurs d’abitaziuns secundaras ed ils giasts dal di. 

 

Exports stabils ed in’emprima schluccada al martgà da lavur 
Ils exports reals dal Grischun èn sa sviluppads tut en tut a moda stabila, malgrà las intschertezzas 

geopoliticas e politic-commerzialas. Ils volumens d’export mensils èn restads fin il settember sin in 

nivel sumegliant sco ils onns 2024 e 2025. In’egliada sin las differentas branschas mussa dentant 

grondas differenzas: l’electronica, l’optica e l’electricitad èn sa sviluppadas a moda positiva, entant ch’ils 

exports da maschinas èn restads vinavant flaivels.  

 

Era sin il martgà da lavur datti signals precautamain positivs. Il settember 2026 èn vegnids publitgads 

var 7% dapli inserats da plazzas online visavi l’onn precedent. A medem temp è sa reducì visavi l’onn 

precedent per l’emprima giada levamain il dumber da persunas dischoccupadas annunziadas tar il 

Center regiunal per intermediaziun da lavur durant il settember.  

 

Ulteriuras infurmaziuns sin gkb.ch/wirtschaftsmonitor . 

 
Davart il Monitoring da l'economia grischuna 
Il barometer economic dal Grischun è la terza ediziun dal rapport da conjunctura da la Banca Chantunala 
Grischuna e cumpara en collavuraziun cun la Scola auta spezialisada dal Grischun e la Chombra da commerzi 
Grischun. La basa per quel furma il Swiss Regional Economic Index. Il rapport analisescha la situaziun 
economica actuala e preschenta tranter auter l’ambient internaziunal, il svilup da la conjunctura, l’economia 
d’exports, il traffic, il turissem ed il martgà da lavur.   

http://www.gkb.ch/wirtschaftsmonitor

Contact: 

Bernhard Kobel, bernhard.kobel@gkb.ch, telefon +41 81 256 88 01 

Thomas Müller, thom.mueller@gkb.ch, telefon +41 81 256 83 11 

 

Banca Chantunala Grischuna, chascha postala, 7001 Cuira | medien@gkb.ch / gkb.ch/medien 

 

Banca Chantunala Grischuna. 

La Banca Chantunala Grischuna porscha tut quai ch'i dovra per ina banca universala moderna – per persunas privatas, l'economia ed il maun 

public. L'interpresa è represchentada en tut las regiuns dal Grischun. Cun passa 1'000 collavuraturas e collavuraturs è la BCG ina da las pli 

grondas patrunas en il chantun. Ultra da sias activitads economicas s'engascha ella cun ses sponsuradis, ses fond da contribuziuns, sia 

collecziun d'art e sia lavur voluntara.  

 

La BCG dispona da participaziuns da maioritad a la Banca privata Bellerive AG ed a l'Albin Kistler AG. Ultra da quai è ella acziunaria unica 

da la BZ Bank Aktiengesellschaft. Il scrit da participaziun BCG è quotà a la bursa dapi il 1985.  

